
 

 
ᐱᕙᓪᓕᐊᔪᑦ ᓴᖅᑭᑕᐅᔪᑦ  

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ  
ᓴᖅᑭᑦᑎᕗᑦ WSCC OHS App ᖃᕋᓴᐅᔭᒃᑯᑦ ᐃᓕᐅᖅᑲᖅᑕᐅᔪᓐᓇᖅᑐᒥᒃ 

 
 
ᔭᓗᓇᐃ, ᓄᓇᑦᓯᐊᖅ (ᓯᑎᐱᕆ 20, 2017) WSCC−ᑯᑦ, ᐱᓕᕆᖃᑎᖃᖅᖢᑎᒃ ᑲᓇᑕᒥ ᐱᓕᕆᕝᕕᒋᔭᐅᓪᓗᐊᑕᖅᑐᒥᒃ 
ᐋᓐᓂᐊᖅᑖᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ, ᖁᕕᐊᓲᑎᖃᖅᐳᑦ ᓴᖅᑭᑕᐅᓂᖓᓂᒃ ᓄᑖᖑᓪᓗᓂ 
ᐋᓐᓂᐊᖅᑖᖅᑕᐃᓕᒪᓂᕐᒧᑦ ᖃᕋᓴᐅᔭᒃᑯᑦ ᐃᓕᐅᖅᑲᐃᕝᕕᐅᔪᓐᓇᖅᑐᒥᒃ.  
 
ᑕᐃᒎᓯᖃᖅᑐᖅ WSCC OHS App – ᖃᐅᔨᒪᔾᔪᑎᒃᓴᑦ OHS−ᑯᑦ ᒪᓕᒐᓕᐊᖏᑦ, ᐊᐅᓚᑕᐅᔪᑦ ᐱᓕᕆᐊᖑᔪᒃᓴᒃᑯᑦ 
ᑐᕌᖓᓪᓗᓂᓗ ᐃᖅᑲᓇᐃᔭᖅᑎᓄᑦ ᐊᒻᒪ ᓴᓇᔨᓄᑦ ᒪᓕᒐᓕᐊᕆᓯᒪᔭᖏᓐᓄᑦ ᑲᒪᒋᔭᒃᓴᕆᔭᐅᔪᓂᒃ ᓄᓇᑦᓯᐊᒥ ᐊᒻᒪ 
ᓄᓇᕗᒻᒥ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᕐᒧᑦ ᐊᒻᒪ OHS ᒪᓕᒋᐊᓕᖏᑦ ᑐᑭᓯᓇᕐᓂᖅᓴᐅᖁᓪᓗᒋᑦ.  
 
ᐊᑐᓂ ᐱᓕᕆᐊᒃᓴᑦ ᑐᑭᓯᓇᖅᓯᓕᖅᓯᒪᓪᓗᑎᒃ ᓇᐃᓈᖅᓯᒪᔪᑦ, ᐊᑦᑕᑕᕐᕕᐅᔪᓐᓇᖅᑐᑦ ᐃᑲᔫᑎᒃᓴᑦ, ᐊᒻᒪ ᑎᑎᕋᖅᓯᒪᓪᓗᑎᒃ 
ᐊᒃᑐᐊᓂᓖᑦ ᒪᓕᒐᓕᐊᖑᓯᒪᔪᑦ ᑕᑯᔭᐅᔪᒪᓇᔭᖅᑐᓄᑦ.  
 
WSCC OHS App ᖃᕋᓴᐅᔭᒃᑯᑦ ᐃᓕᐅᖅᑲᒐᒃᓴᖅ ᐊᑭᖃᙱᑦᑐᖅ ᖃᕋᓴᐅᔭᕐᒧᑦ ᐃᓕᐅᖅᑲᕐᓂᐊᕐᓗᒍ ᐊᑐᐃᓐᓇᐅᓪᓗᓂᓗ 
ᖃᓪᓗᓈᑐᑦ ᐅᐃᕖᑐᓪᓗ; ᖃᕋᓴᐅᔭᕐᓄᑦ ᐃᓕᐅᖅᑳᓂᒃᓯᒪᓕᖅᐸᑕ, ᓇᓂᕈᓘᔭᖅ ᖃᐅᔨᒋᐊᕈᓐᓇᖅᓯᔪᓐᓇᕋᔭᖅᐳᑎᑦ, 
ᐃᑭᐊᖅᑭᕕᒃᑯᑦ ᑲᓱᖅᓯᕕᒋᓗᒍ.  
 
ᖃᕋᓴᐅᔭᕐᒧᑦ ᐃᓕᐅᖅᑲᕈᓐᓇᖅᑐᑦ ᒥᓇᕐᓂᐊᖅᐸᑎᑦ ᐅᓪᓗᒥ App Store−ᒧᐊᕐᓗᑎᑦ ᐅᕝᕙᓘᓐᓃᑦ Google 
Play−ᒧᐊᕐᓗᑎᑦ. 

ᔮᒃᓖᓐ ᒨ  
ᐊᐅᓚᑦᑎᔨᐅᓚᐅᑲᒃᑐᖅ, ᑐᓴᐅᒪᔪᓕᕆᔨᒃᑯᓐᓄᑦ  
ᐅᖄᓚᐅᑦ: (867) 920-3829 
ᐊᑭᖃᙱᑦᑐᒃᑯᑦ: (800) 661-0792 
ᐃᕐᖐᓐᓈᖅᑕᐅᒃᑯᑦ: jacqueline.mo@wscc.nt.ca 
 
WSCC−ᒃᑯᑦ ᐊᐅᓚᑕᐅᙱᑦᑐᑦ ᒐᕙᒪᒃᑯᑦ ᑐᑦᑕᕐᕕᖏᓐᓄᑦ ᒪᑯᓂᖓ ᐱᓕᕆᐊᖃᖅᑐᓄᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᑦ ᐱᖁᔭᕐᒥ, 
ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᕐᒥ, ᖄᖅᑕᔫᓂᒃ ᐊᑐᕐᓂᐊᕐᓗᓂ ᐱᖁᔭᕐᒥ, ᐅᔭᕋᖕᓂᐊᕐᕕᖕᒥ ᖃᓄᐃᙱᑦᑎᐊᖅᑐᓕᕆᓂᕐᒥ ᐊᑦᑕᕐᓇᖅᑕᐃᓕᒪᓂᕐᒧᓪᓗ 
ᐱᖁᔭᓂᒃ, ᐊᒃᑐᐊᓂᓕᖕᓂᓪᓗ ᒪᓕᒐᓕᐊᖑᓯᒪᔪᓄᑦ.  

ᑲᑐᔾᔨᖃᑎᒋᓪᓗᑎᒍᑦ, ᐱᓕᕆᔨᐅᖃᑎᕗᑦ, WSCC−ᑯᑦ ᐱᔨᑦᑎᕋᓲᖑᕗᑦ 40,000-ᐸᓗᖕᓂ ᐃᖅᑲᓇᐃᔭᖅᑎᓂᒃ ᐊᒻᒪ 4,000 ᐃᖅᑲᓇᐃᔭᖅᑎᑦᑎᔨᓂᒃ 
ᓄᓇᑦᓯᐊᒥ ᓄᓇᕘᒥᓗ. ᐱᓕᕆᓲᖑᔪᒍᑦ 3,000 ᐅᖓᑖᓂ ᐱᓇᔪᒍᑕᐅᓯᒪᔪᓂᒃ ᖃᐅᔨᓴᖅᐸᒃᖢᑕᓗ 1,000 ᐅᖓᑖᓂ ᐊᕐᕌᒍᑕᒫᑦ ᓇᓗᓇᐃᖅᑕᐅᖁᓪᓗᒋᑦ 
ᐊᑦᑕᕐᓇᖅᑕᐃᓕᒪᔾᔪᑎᑦ ᐅᑭᐅᖅᑕᖅᑐᒥ ᐃᖅᑲᓇᐃᔭᕐᕕᖕᓂ. WSCC−ᒃᑯᑦ ᐊᔾᔨᒋᔭᐅᙱᑦᑐᖅ ᑲᓇᑕᒥ ᑖᓐᓇᑐᐊᑦᑎᐊᖅ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᓕᕆᔨᒋᔭᐅᓂᖓᓄᑦ ᐅᑭᐅᖅᑕᖅᑐᒥ ᓇᓪᓕᐅᒃᑯᒫᖃᖁᓪᓗᒋᑦ ᐃᖅᑲᓇᐃᔭᖅᑎᑦ ᐊᕕᒃᑐᖅᓯᒪᓂᕐᒥ. ᐱᔨᑦᑎᕋᑦᑎᐊᓲᖑᕗᒍᑦ ᐅᖃᐅᓯᖅᑕᒃᑯᑦ 
ᓂᕈᐊᕆᔭᐅᔪᒃᑯᑦ ᓄᓇᑦᓯᐊᒥ ᓄᓇᕘᒥᓗ.   

